
তিনি জৰি তিনি নাম সঙ্গ হুয়া আছে।

পঞ্চ ৰক্ত পদ্মে সঙ্গ কৰিলন্ত পাছে॥

কাশ্যপ মেওকা সৰ্পে সঙ্গ কৰিলন্ত।

অনন্তে দিগজে পৰ্ব্বতে সঙ্গযে ভৈলন্ত॥



সত্ত্বগুণে ভক্ত ৰজোগুণে পাৰিষদ।

তমোগুণে যোগী আক শুনিয়া আনন্দ॥

পঙ্কজে নিৰ্গুণ ৰক্তে একান্তিক হয়।

পঙ্কজে কেৱলা জানিবা নিশ্চয়॥



কচ্ছপে পাৰিষদ মেণ্ডকী ভকত।

পৰ্ব্বতে কোকিৰা তৰা জানিবা সমস্ত॥

বাৰ জন বৈষ্ণৱ আৰ জানিবা নিশ্চয়।

তিনিৰ স্বৰূপে সাৰ কীৰ্ত্তন কৰয়॥







⸻






ধুপ দীপ পুষ্প গন্ধ চন্দন সম্ভাৰ।

আপুনাতে থাকি সবে কৰে জাতিস্কাৰ॥

হৃদি মধ্যে জীৱ ৰাখি চিন্তিবাক লৈয়া।

তালু মূলে গুৰু নিয়া আসনে বৈসায়া॥



নামে নামে ধৰি অষ্ট শত জপ কৰে।

কীৰ্ত্তনক স্মৰি থাকে কণ্ঠৰ ভিতৰে॥

পৰমাত্মা গুৰু জীবাত্মা শিষ্য বুলি জানে।

সেবাৰূপ স্মৰি চলি যাই নিজ স্থানে॥



নিজ নাম যেবে জীৱ হুয়া আছে।

এক নাম পৰমাত্মা সূৰ্য্য যে প্ৰকাশে॥

চন্দ্ৰ সূৰ্য্য দুই জন ভিতৰতে আছে।

আৰু দুই জন বাজে থাপিলন্ত পাছে॥



বাহিৰৰ চন্দ্ৰ সূৰ্য্য দিন ৰাত্ৰি প্ৰায়।

ভিতৰৰ চন্দ্ৰ সূৰ্য্য একত্ৰে জ্বলয়॥

প্ৰলয় ভৈলেসে তাৰ হৈৱ দিন ৰাত্ৰি।

সবাকে পালিয়া যত্নে আছে যেন পিতৃ॥

